
SUMARIO:

Resolucion do 26 de maio de 2022, da Secretaria Xeral de Educacién e Formacién
Profesional, pola que se ditan instruciéns para o desenvolvemento dos cursos de
especializacion de formacion profesional no ano académico 2022-2023 no ambito da
Comunidade Auténoma de Galicia.

TEXTO:
(Escribir a 15 puntos)

A Lei organica 2/2006, do 3 de maio, de educacién, na sla redaccion modificada pola Lei
organica 3/2020, do 29 de decembro, establece no seu artigo 39.3 que a formacion profesional
no sistema educativo abrangue os ciclos formativos de grao basico, de grao medio e de grao
superior, asi como os cursos de especializacion. Todos eles teran unha organizacién modular,
de duracién variable, que integre os contidos te6rico-practicos adecuados aos diversos campos
profesionais.

A Lei organica 3/2022, de 31 de marzo, de ordenacion e integracion da Formacion
Profesional, indica no seu artigo 52, que os cursos teran unha duracion de entre 300 e 900
horas, podéndose desenvolver na modalidade dual.

No artigo 4 do Real decreto 1147/2011, do 29 de xullo, polo que se establece a ordenacién
xeral da formacion profesional do sistema educativo, indicase que entre as ensinanzas da
formacion profesional do sistema educativo figuran os cursos de especializacion.

Este Real decreto 1147/2011 dedica o capitulo IV do titulo | aos cursos de especializacion e
establece que teran por obxecto complementar as competencias das persoas que xa dispofian
dun titulo de formacion profesional e, deste xeito, facilitar a aprendizaxe ao longo da vida. Asi
mesmo, recolle que versaran, dentro do seu mesmo nivel de formacién, sobre os aspectos e as
areas que impliquen afondar no campo de cofiecemento dos titulos de referencia ou ben unha
ampliacion das competencias que se inclien nestes, e que o real decreto que regule o curso de

especializacion debera especificar os titulos de formacién profesional que dan acceso a este.
Nalguns cursos poderéa incorporarase o modulo profesional de Formacion en centros de traballo
(FCT), que se axustara ao establecido para o mdédulo de FCT para os ciclos formativos de
formacion profesional.

Segundo o artigo 27 do Real decreto 1147/2011, o real decreto que establece cada un dos
cursos de especializacién, incorpora a especificacibn completa da formacion e, xa que logo, o
seu curriculo.

Asi mesmo, nos reais decretos polos que se establecen 0s cursos de especializacion e se
fixan os aspectos basicos do seu curriculo, no artigo dedicado aos mddulos profesionais
recéllese que as administracions educativas poderan implantar de xeito integro o curso de
especializacién canto ao desefio curricular e & duracion.

O Decreto 114/2010, do 1 de xullo, que establece a ordenacion xeral da formacion
profesional do sistema educativo de Galicia, recolle no seu artigo 19 que as ofertas de accions
formativas de formacion profesional iran dirixidas a adquisicién e & mellora das competencias e
das cualificacions profesionais, promovendo a formacion permanente, organizdndose en ciclos
formativos, en cursos para unha maior especializacibn ou formacién especifica para
determinados colectivos, co fin de que as persoas avancen no seu itinerario de formacion
profesional independentemente da sUa situacion en cada momento.

Dadas as especiais caracteristicas dos cursos de especializacion, a sla alta especializacion,
a incorporacién no seu curriculo de competencias de sectores produtivos emerxentes e a sla
organizacion especifica, os centros deberan contar cos recursos especificos que permitan o
adecuado desenvolvemento das ensinanzas.

A Conselleria de Cultura, Educacién, Formacion Profesional e Universidade ten en marcha
un plan global para o desenvolvemento dos cursos de especializacion fundamentado na
participacion activa dos/das profesionais dos sectores produtivos, os clisters, as asociacions,
0s centros de investigacion, etc., na formacion e na capacitacion do profesorado, na formacion
do alumnado e na cesion de equipamento e/ou instalacions. Este plan ten como finalidade
Gltima garantir a mellor formacién e capacitacién do alumnado, un alto cofiecemento do sector
e unha 6ptima insercién profesional.

Por todo isto, tendo en conta a normativa que regula as ensinanzas de formacién profesional
do sistema educativo de Galicia, en particular a Orde do 12 de xullo de 2011, que regula o
desenvolvemento, a avaliacién e a acreditacion académica do alumnado das ensinanzas de
formacion profesional inicial, cobmpre ditar as instrucions para o desenvolvemento de cursos de
especializacion no curso 2022-2023 e, na sua virtude, esta secretaria xeral,

DISPON:

Primeiro. Obxecto e &mbito de aplicaciéon

Esta resolucion ten por obxecto ditar instrucions para o desenvolvemento dos cursos de
especializacion de formacion profesional no ano académico 2022-2023 no &ambito da
Comunidade Auténoma de Galicia.

Segundo. Obxecto dos cursos de especializacion

Os cursos de especializacion teran por obxecto completar as competencias das persoas que
dispofian dun titulo profesional de referencia, incorporando na formacién do alumnado as
tltimas innovaciéns que se produzan no sistema produtivo, sinaladamente dos &ambitos
emerxentes.

Terceiro. Normativa aplicable aos cursos de especializacién

Con cardcter xeral, aos cursos de especializacion seralles de aplicacién a normativa que
regula os ciclos formativos de grao medio e de grao superior na Comunidade Auténoma de
Gallicia, salvo nos aspectos que se recollen nesta resolucion.

Cuarto. Curriculo

O curriculo de cada un dos cursos de especializacién con oferta no curso 2022-2023 na
Comunidade Auténoma de Galicia sera o recollido no real decreto no que se establece cada
curso de especializacién e se fixan os aspectos basicos do seu curriculo.

Quinto. Réxime e modalidade

Os cursos de especializacién durante o curso académico 2022-2023 realizaranse polo
réxime ordinario, na modalidade presencial ou na modalidade dual, ainda que parcialmente
podera realizarse utilizando instrumentos e ferramentas de formacion a distancia.

Sexto. Horario e duracién

1. Coa finalidade de facilitar a formacion de persoas traballadoras ou con cargas familiares,
0s cursos de especializacion impartiranse en horario de tarde e de noite.

2. A duracion anual en horas e a distribucion horaria semanal dos moédulos profesionais
dos cursos de especializacion con oferta na Comunidade Autonoma de Galicia estaran
dispofiibles no portal www.edu.xunta.gal/fp, na epigrafe “Curriculos”, “Cursos de
especializacion”.

Sétimo. Matricula
1. O alumnado formalizara a matricula do curso de especializacién, o que lle da dereito a

unha Unica convocatoria por curso académico para cada un dos modulos profesionais dos
cales se matricule, que se esgota cando se realice a avaliacion final de médulos do curso.

2. Cando un alumno ou unha alumna non logren a superacién de todos os mddulos
profesionais do curso de especializacidn, teran dereito a repetir con praza reservada por unha
vez no mesmo centro no ano seguinte. Para tal fin, cumprird presentar unha solicitude no
proceso de admisién na que conste a condicion de repeticién. Con caracter xeral, o nUmero de
prazas dispofiibles non se verd alterado pola existencia de alumnado repetidor. No entanto, a
Secretaria Xeral de Educacion e Formacion Profesional, por solicitude do centro e con informe
da Inspeccién Educativa, podera determinar que as prazas ocupadas polo alumnado repetidor
dimintan as prazas dispofiibles cando estea xustificado por razéns de espazo, de equipamento
ou de seguridade. En todo caso, a resolucion desta solicitude serd anterior a publicacién da
listaxe da primeira adxudicacion do periodo ordinario.

Oitavo. Programacioéns

Na elaboracion de programacions estarase ao disposto para os ciclos de formacién
profesional, incluindo a disposicion transitoria cuarta da Orde do 12 de xullo de 2011, que
establece que durante o primeiro curso académico en que se imparta un médulo profesional se
substituird a epigrafe de elaboracion das actividades de ensino e aprendizaxe por unha de
recursos e meétodo.

Noveno. Metodoloxia e organizacién

1. Atendendo &s posibilidades dos centros educativos, poderanse utilizar metodoloxias activas
de aprendizaxe nos diferentes moédulos profesionais, organizando o curso de
especializacion por competencias profesionais que dean resposta aos resultados de
aprendizaxe e aos seus criterios de avaliacion.

2. Adocencia dos mdédulos dos cursos de especializacién na modalidade presencial poderase
alternar con sesions realizadas por medios teleméticos.

3. Tendo en conta a alta especializacién destas ensinanzas e que a formacion recibida e as
competencias adquiridas polo alumnado deberan estar intimamente ligadas aos sectores
produtivos de Galicia, na docencia presencial ou telematica poderase contar coa
participacion puntual, activa e directa, de persoas expertas de empresas, institucions,
institutos de investigacion, etc., sinaladamente do contorno galego.

4. Os centros poderan organizar a docencia de cada un dos médulos profesionais condensada
nunha parte do curso académico ou a longo do todo o curso.

Décimo. Titoria

=

Cada grupo de alumnos e alumnas dun curso de especializacion tera un profesor ou unha
profesora que desempefien a titoria, que pertenceran ao equipo que imparta docencia.

2. Ademais das funcions que establezan os regulamentos organicos dos centros en que se
impartan estas ensinanzas e as recollidas no artigo 21 da Orde do 12 de xullo de 2011, no
caso de optar por metodoloxias activas de aprendizaxe, organizando o curso de
especializacion por competencias profesionais, a persoa encargada da titoria coordinard a
docencia das competencias profesionais e 0 seu seguimento.

Décimo primeiro. Avaliaciéon

1. Coa finalidade de axustar os procedementos e os tempos de avaliacion a duracioén variable
dos cursos de especializacion (con caracter xeral de 300 a 900 horas), o equipo docente
podera optar pola realizacion de duas ou tres sesions de avaliacions parciais de modulos, e
unha sesion de avaliacion final.

En calquera caso, a derradeira avaliacién parcial de moédulos coincidira coa avaliacion final
do curso de especializacion.

2. A acta de avaliacion parcial de médulos e a acta de avaliacién final axustarase ao modelo
dispofiible na aplicacion informatica Xade.

3. No caso de organizar o curso de especializacién utilizando metodoloxias activas de
aprendizaxe, organizando o curso de especializacion por competencias profesionais, a
avaliacion desefiarase de forma conxunta por todo o profesorado tendo en conta as
competencias adquiridas e os indicadores ou criterios concretados na programacion.

Décimo segundo. Perda do dereito a avaliacion continda

A perda do dereito a avaliacién continda non sera de aplicacién ao alumnado de cursos de
especializacion

Décimo terceiro. M6édulo de Formaciéon en centros de traballo

1. Segundo o artigo 27 do Real decreto 1147/2011, os cursos de especializacién poderan
incorporar ou hon o médulo de Formaciéon en centros de traballo, que se axustara ao
establecido para este moédulo de FCT dos ciclos formativos de formacion profesional. Nos
reais decretos polos que se establece cada un dos cursos de especializacion determinase a
incorporaciéon ou non deste modulo.

2. O modulo de Formacién en centros de traballo poderase realizar en calquera momento do
desenvolvemento do curso de especializacion, nun Unico periodo ou en periodos
fraccionados. O alumnado que non supere o modulo de Formacion en centros de traballo
no periodo indicado anteriormente podera realizar este modulo en calquera dos periodos
extraordinarios establecidos no artigo 6.4 da Orde do 28 de febreiro de 2007.

3. Con independencia do momento en que se realice 0 médulo de FCT, a cualificacion deste
modulo consigharase na avaliacion final.

Décimo cuarto. Certificacion e acreditacion

1. Segundo o artigo 52 do Real decreto 1147/2011, a superacion dun curso de especializacion
acreditarase mediante unha certificacion académica con validez en todo o territorio nacional.

2. O alumnado que non superase na sUa totalidade as ensinanzas do curso de especializacion
ter4 dereito a que se lle expida un certificado académico, segundo o modelo dispofiible en
Xade.

Décimo quinto. Profesorado

1. Atendendo 4 alta especializacién dos cursos de especializacion, a incorporaciéon no
seu curriculo de competencias de sectores produtivos emerxentes e a sla organizacion
especifica, o equipo docente dos cursos de especializacion contara con:

a. Un plan de formacién continuo e especifico, en colaboracibn con empresas,
institucions, institutos de investigacion, etc., fundamentalmente do contorno galego.
De ser preciso, as actividades deste plan de formacion poderan desenvolverse en
periodo e en horario lectivo.

b. Prioridade para o acceso as actividades de formacion relacionadas cos cursos de
especializacion.

¢. Unha bolsa de horas, entre as que tefien caracter lectivo, suficientemente ampla,
gue lle permita ao profesorado organizar e desenvolver a formacion, co fin de
acadar a excelencia na cualificacion e a competencia do alumnado.

d. Posibilidade de acceso a unha das lifias da convocatoria de licenzas de formacion
para o curso 2022-2023.

2. A asignacion de profesorado a cada un dos médulos do curso de especializacion
realizarase con caracter prioritario ao profesorado formado especificamente pola
Administracion educativa para tal fin ou que acredite dispor de titulacion, experiencia
profesional ou formacion adecuadas.

Disposicion adicional Unica. Temporizacion da formacion
Dadas as particularidades e a duracion dos cursos de especializacion, o seu

desenvolvemento terd lugar entre outubro e xufio, ainda que o inicio das actividades lectivas
debera producirse entre outubro e a primeira semana de novembro. Os centros educativos

informaran o alumnado desta circunstancia.

Disposicion derradeira Unica. Entrada en vigor

Esta resolucién entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 26 de maio de 2022

José Luis Mira Lema

Secretario xeral de Educacion e Formacion Profesional

INSIRASE NO DOG



